
jausndrong
zenddaischlong
hoaausraissn
dschaimaischmaissn
grawöschbringa
dmilöbringa
köwahiaddn
nosnbliaddn
kugöschaim
schneeairaim
bfaibongschiassn
daiabiassn

iwahaubbd iwahaubbd
hods den ins hian naigschdaubd
immahin immahin
is iazd wos drin

iwamoang iwamoang
is schao vafoan da koan
owa haid owa haid
hom ma koa zaid

braislbea braislbea
wos is wos wea is wea
wea is wea wos is wos
moch mi nöd nos

sgscheggadö löm
dös hods friara nöd göm
mia haom gsoffm und draad
do dahoam woa ma schdaad

da oa dea frisd zmiddog
da aonda auf dnochd
da oanö schaud zwida
da aondarö lochd

da oanö schdüd flida
und duads oewai wida
da aonda schdüd wiaschd
und löbd wia ra fiaschd




